৮ নভেম্বর, ২০০৯
প্রেস বিজ্ঞপ্তি:-

“শিক্ষার্থীদের পদচারনায় মুখরিত ডিজিটাল আইসিটি ফেয়ার প্রাঙ্গণ”
‘ডিজিটাল আইসিটি ফেয়ার-২০০৯’ মেলার ২য় দিনে ওয়াইম্যাক্স বিষয়ক সেমিনার অনুষ্ঠিত’
‘তথ্য প্রযুক্তি হোক দিন বদলের হাতিয়ার’ - স্লোগানকে ধারণ করে ৭-১৫ নভেম্বর পর্যন- মাল্টিপ্ল্যান সেন্টার দোকান মালিক সমিতির সার্বিক ব্যবস'াপনায় এলিফ্যান্ট রোডের মাল্টিপ্ল্যান সেন্টারস' ইসিএস কম্পিউটার সিটিতে বর্ণাঢ্য আয়োজনে শুরু হওয়া ৯দিনব্যাপি ‘ডিজিটাল আইসিটি ফেয়ার-২০০৯’ শীর্ষক কম্পিউটার মেলার আজ ২য় দিন (৮ নভেম্বর)  সকাল সাড়ে ১১ টায় ‘বর্তমান বিশ্বে ওয়াইম্যাক্স প্রযুক্তির ভূমিকা’ শীর্ষক একটি গুরুত্বপূর্ণ সেমিনার অনুষ্ঠিত হয়েছে। উক্ত সেমিনারে প্রধান অতিথি ছিলেন জনাব ড: মোহাম্মদ কায়কোবাদ, অধ্যাপক, কম্পিউটার সায়েন্স এন্ড ইঞ্জিনিয়ারিং ডিপার্টমেন্ট, বাংলাদেশ প্রকৌশল বিশ্ববিদ্যালয় (বুয়েট), বিশেষ অতিথি ছিলেন জনাব ড: সুব্রত আদিত্য, চেয়ারম্যান, এ্যাপ্লাইড ফিজিক্স এন্ড ইলেকট্রনিক্স ডিপার্টমেন্ট, ঢাকা বিশ্ববিদ্যালয় এবং জনাব পারভেজ আহমেদ, সিইও, কমটেক কম্পিউটার প্রা: লি:। সেমিনারে সভাপতিত্ব করেন জনাব তৌফিক এহেসান, আহবায়ক, ডিজিটাল আইসিটি ফেয়ার-২০০৯ এবং অনুষ্ঠান সঞ্চালক-এর দায়িত্ব পালন করেন জনাব ইঞ্জি: সুব্রত সরকার, আহবায়ক, ইভেন্ট ও সেমিনার সাব-কমিটি। 

ড: মোহাম্মদ কায়কোবাদ বলেন, আমাদের দেশে এখন বিভিন্ন প্রযুক্তির উপকরণ সমূহ উৎপাদনের দিকে মনোযোগী হতে হবে। পাশাপাশি জনবহুল আমাদের এই দেশে দক্ষ জনশক্তি তৈরি না করতে পারলে ডিজিটাল বাংলাদেশ প্রতিষ্ঠা সম্ভব নয়। দক্ষ জনশক্তি বৃদ্ধি করতে ওয়াইম্যাক্স প্রযুক্তি গুরুত্বপূর্ণ ভূমিকা রাখতে পারে। আর এজন্য ওয়াইম্যাক্স প্রযুক্তিকে সাধারণ মানুষের দোরগোড়ায় পৌঁছাতে হবে। 

ড: সুব্রত আদিত্য বলেন, ইন্টারনেটের সেবা জনগনের কাছে পৌঁছানোর জন্য ওয়াইম্যাক্স সবচেয়ে উত্তম মাধ্যম। কারণ ক্যবলের সাহায্যে ইন্টারনেট সেবা পৌঁছানো সহজসাধ্য ব্যাপার নয়। সারাদেশের মানুষের কাছে দ্রুতগতির ইন্টারনেট সেবা পৌঁছানোর জন্য তারবিহীন সুবিধার ওয়াইম্যাক্স প্রযুক্তি অত্যাবশ্যকীয়। সেমিনারে জনাব পারভেজ আহমেদ ওয়াইম্যাক্স বিষয়ে যাবতীয় তথ্য উপাত্ত মাল্টিমিডিয়া প্রেজেন্টেশনের মাধ্যমে দর্শকদের সামনে তুলে ধরেন। তিনি আরও জানান, আমাদের দেশের মানুষজন স্বল্প দামে এই সেবা ব্যবহার করতে পারবে। বিশ্বের তুলনায় সর্বক্ষেত্রে আমরা পিছিয়ে থাকলেও এই দ্রুত গতির ওয়াইম্যাক্স ইন্টারনেট সেবার মাধ্যমে আমরা বিশ্বের সাথে তাল মিলিয়ে চলার চেষ্টা করছি।
সভাপতির বক্তব্যে তৌফিক এহেসান বলেন, সরকার ইন্টারনেটের সেবা আরও বিস-ৃতি করতে ওয়াইম্যাক্স সুবিধা চালু করেছে, এখন প্রয়োজন সারাদেশের মানুষের কাছে এই সেবা পৌঁছানোর। আমাদেরকে সবাইকে মাঠ পর্যায়ে সম্মিলিতভাবে কাজ করে এর সুফল সাধারণ মানুষকে জানাতে হবে।    

উল্লেখ্য, মেলায় আজ ঢাকার ইমপেরিয়াল কলেজ এবং বিসিএসআইআর উচ্চ বিদ্যালয়ের সায়েন্স ল্যাবরেটরী ক্যাম্পাস এর ছাত্র-ছাত্রীরা দিনব্যাপি মেলা প্রাঙ্গনে বিভিন্ন স্টলে তথ্যপ্রযুক্তির বিভিন্ন পণ্য সামগ্রী ঘুরে দেখেন। এছাড়াও তারা মেলায় অনুষ্ঠিত হওয়া ‘বর্তমান বিশ্বে ওয়াইম্যাক্স প্রযুক্তির ভূমিকা’ শীর্ষক সেমিনারে অংশগ্রহন করে এবং উক্ত প্রযুক্তি ও পণ্যসমূহ সম্পর্কে সম্যক ধারণা লাভ করেন। মেলায় ঢাকা রেডক্রিসেন্ট সোসাইটির তত্ত্বাবধানে প্রতিদিনের মতো আজও স্বেচ্ছায় রক্তদান কর্মসূচী অনুষ্ঠিত হয়। এই কর্মসূচী মেলার শেষ দিন পর্যন- চলবে।  

বার্তা প্রেরক:

ইঞ্জি: সুব্রত সরকার 

আহবায়ক
ইভেন্ট ও সেমিনার সাব-কমিটি। 

